
Geloof wat kan red (2020) 

 

001 (Alles of niks) 05-07-2020 
Die pad na saligheid, is álles of niks. 

Wat is hierdie “álles”? 

Geloof. 

Wat is geloof? 

Kom ons kyk wat sê VADER se Woord oor “geloof”. 

Romeine 10:5  Want Moses beskrywe die geregtigheid wat uit die wet is: Die mens wat 
hierdie dinge doen, sal daardeur lewe. 6  Maar die geregtigheid wat uit die geloof is, sê dit: 
Moenie in jou hart sê nie: Wie sal in die hemel opvaar, naamlik om Christus af te bring; 7  of: 
Wie sal in die afgrond neerdaal, naamlik om Christus uit die dode op te bring? 8  Maar wat 
sê dit? Naby jou is die woord, in jou mond en in jou hart. Dit is die woord van die geloof wat 
ons verkondig: 9  As jy met jou mond die Here Jesus bely en met jou hart glo dat God Hom 
uit die dode opgewek het, sal jy gered word; 10  want met die hart glo ons tot geregtigheid 
en met die mond bely ons tot redding. 11  Want die Skrif sê: Elkeen wat in Hom glo, sal nie 
beskaam word nie. 

Jakobus 2:20  Maar wil jy weet, o nietige mens, dat die geloof sonder die werke dood is? 
21  Is Abraham, ons vader, nie uit die werke geregverdig toe hy Isak, sy seun, op die altaar 
geoffer het nie? 22  Sien jy dat die geloof saamgewerk het met sy werke en dat die geloof 
volkome geword het uit die werke? 23  En die Skrif is vervul wat sê: En Abraham het God 
geglo, en dit is hom tot geregtigheid gereken, en hy is ‘n vriend van God genoem. 24  Sien 
julle dan nou dat die mens geregverdig word uit die werke en nie alleen uit die geloof nie? 

Génesis 12:1  En die HERE het aan Abram gesê: Gaan jy uit jou land en uit jou familie en uit 
jou vader se huis, na die land wat Ek jou sal wys. 2  En Ek sal jou ‘n groot nasie maak en jou 
seën en jou naam so groot maak, dat jy ‘n seën sal wees. 

Génesis 12:4  Toe het Abram weggetrek soos die HERE hom gesê het, en Lot het saam met 
hom getrek. En Abram was vyf en sewentig jaar oud by sy vertrek uit Haran. 

Hebreërs 11:8  Deur die geloof het Abraham, toe hy geroep is, gehoorsaam weggetrek na 
die plek wat hy as ‘n erfenis sou ontvang; en hy het weggetrek sonder om te weet waar hy 
sou kom. 9  Deur die geloof het hy as vreemdeling gaan woon in die land van belofte soos 
in ‘n vreemde land en in tente gewoon met Isak en Jakob, die mede-erfgename van 
dieselfde belofte. 10  Want hy het die stad verwag wat fondamente het, waarvan God die 
boumeester en oprigter is. 

 



Hebreërs 11:15  En as hulle bly dink het aan dié vaderland waaruit hulle weggetrek het, sou 
hulle geleentheid gehad het om terug te keer. 16  Maar nou verlang hulle na ‘n beter een, 
dit is ‘n hemelse. Daarom skaam God Hom nie vir hulle om hulle God genoem te word nie, 
want Hy het vir hulle ‘n stad berei. 

Hebreërs 11:13  In die geloof het hulle almal gesterwe sonder om die beloftes te verkry, 
maar hulle het dit uit die verte gesien en geglo en begroet, en het bely dat hulle 
vreemdelinge en bywoners op aarde was. 14  Want die wat sulke dinge sê, verklaar dat 
hulle ‘n vaderland soek. 

*.~*.~*.~*.~*.~*.~*.~*.~*.~*.~*.~*.~*.~*.~* 

 

002 (Werke wat red) 12-07-2020 
As ons kyk na die onderwerp “Geloof wat kan red”, beteken dit dat daar geloof is wat nie 
kan red nie. Petrus sê die geloof sonder die werke is nutteloos, maar ons word geleer in 
hierdie wêreld om net te glo en jy sal gered word. 

Wat ‘n ontnugtering eendag dat jy verkeerd geglo het, want jy kan nie net glo wat jy wil nie. 

Geloof het ‘n gevolg. 

Jy kry werke wat red en werke wat nie red nie, alhoewel dit dieselfde werke is. 

Werke wat nie red nie 

Génesis 22:1  Ná hierdie dinge het God Abraham op die proef gestel en aan hom gesê: 
Abraham! En hy antwoord: Hier is ek! 2  Toe sê Hy: Neem jou seun, jou enigste, wat jy 
liefhet, Isak, en gaan na die land Moría en offer hom daar as brandoffer op een van die 
berge wat Ek jou sal aanwys. 3  Daarop het Abraham die môre vroeg klaargemaak en sy 
esel opgesaal en twee van sy dienaars en sy seun Isak saam met hom geneem; en hy het 
hout gekloof vir ‘n brandoffer en opgestaan en na die plek gegaan wat God hom 
aangewys het.  

Génesis 22:10  Toe steek Abraham sy hand uit en neem die mes om sy seun te 
slag. 11  Maar die Engel van die HERE het na hom van die hemel af geroep en gesê: 
Abraham, Abraham! En hy antwoord: Hier is ek! 12  En Hy sê: Moenie jou hand na die seun 
uitsteek nie, en doen hom niks nie; want nou weet Ek dat jy God vrees en jou seun, jou 
enigste, van My nie teruggehou het nie.  

Deuteronómium 8:2  En jy moet dink aan die hele pad waarlangs die HERE jou God jou nou 
veertig jaar lank in die woestyn gelei het tot jou verootmoediging en beproewing, om te 
weet wat in jou hart is, of jy sy gebooie sal hou of nie.  

1 Petrus 4:12  Geliefdes, verbaas julle nie oor die vuurgloed van vervolging onder julle wat 
tot julle beproewing dien, asof iets vreemds oor julle kom nie; 13  maar namate julle 
gemeenskap het aan die lyde van Christus, moet julle bly wees, sodat julle ook by die 
openbaring van sy heerlikheid met blydskap kan jubel. 14  As julle beledig word oor die 
Naam van Christus, is julle gelukkig, omdat die Gees van die heerlikheid en van God op julle 
rus. Wat hulle betref, word Hy wel gelaster; maar wat julle betref, word Hy verheerlik.  

1 Petrus 4:19  So laat dan ook die wat volgens die wil van God ly, hulle siele aan Hom as die 
getroue Skepper toevertrou met goeie dade.  

Romeine 8:35  Wie sal ons skei van die liefde van Christus verdrukking of benoudheid of 
vervolging of honger of naaktheid of gevaar of swaard? 36  Soos geskrywe is: Om U ontwil 
word ons die hele dag gedood, ons is gereken as slagskape. 37  Maar in al hierdie dinge is 
ons meer as oorwinnaars deur Hom wat ons liefgehad het.  

Gálasiërs 5:16  Maar ek sê: Wandel deur die Gees, dan sal julle nooit die begeerlikheid van 
die vlees volbring nie; 17  want die vlees begeer teen die Gees, en die Gees teen die vlees; 
en hulle staan teenoor mekaar, sodat julle nie kan doen wat julle wil nie.  

Johannes 3:8  Die wind waai waar hy wil, en jy hoor sy geluid, maar jy weet nie vanwaar hy 
kom en waarheen hy gaan nie. So is elkeen wat uit die Gees gebore is.  

Efésiërs 6:16  Behalwe dit alles neem die skild van die geloof op waarmee julle al die vurige 
pyle van die Bose sal kan uitblus.  

Exodus 17:1  Daarop het die hele vergadering van die kinders van Israel, volgens die bevel 
van die HERE, van plek tot plek uit die woestyn Sin getrek en laer opgeslaan in Ráfidim. En 
daar was geen water vir die volk om te drink nie. 2  Toe twis die volk met Moses en sê: Gee 
julle vir ons water om te drink. Maar Moses antwoord hulle: Wat twis julle met my? 
Waarom versoek julle die HERE? 3  Maar die volk het daar gesmag na water, en die volk het 
teen Moses gemurmureer en gesê: Waarom het u ons dan uit Egipte laat optrek om my en 
my kinders en my vee van dors te laat omkom? 4  Toe het Moses die HERE aangeroep en 
gesê: Wat moet ek met hierdie volk doen? Dit skeel maar min of hulle stenig my.  

Exodus 17:6  Kyk, Ek sal daar voor jou by die rots op Horeb staan; dan moet jy die rots 
slaan, en daar sal water uit kom, dat die volk kan drink. En Moses het so gedoen voor die 
oë van die oudstes van Israel 7  en die plek Massa en Mériba genoem vanweë die twis van 
die kinders van Israel en omdat hulle die HERE versoek het deur te sê: Is die HERE in ons 
midde of nie?  

Levítikus 10:1  En die seuns van Aäron, Nadab en Abíhu, het elkeen sy vuurpan geneem en 
vuur daarin gegooi en reukwerk daarop gesit en vreemde vuur voor die aangesig van die 
HERE gebring, wat Hy hulle nie beveel het nie. 2  Daarop het daar vuur van die aangesig 
van die HERE uitgegaan en hulle verteer, en hulle het gesterwe voor die aangesig van die 
HERE.  

 



Númeri 16:1  En Korag, die seun van Jishar, die seun van Kehat, die seun van Levi, saam 
met Datan en Abíram, seuns van Elíab, en On, die seun van Pelet, seuns van Ruben, het 
manne geneem, 2  en hulle het opgestaan voor die oë van Moses saam met twee honderd 
en vyftig man uit die kinders van Israel, owerstes van die vergadering, manne wat 
opgeroep was vir die volksvergadering, manne van naam. 3  En hulle het bymekaargekom 
teen Moses en Aäron en aan hulle gesê: Dit is nou genoeg; want die hele vergadering, 
hulle almal, is heilig; en die HERE is in hulle midde! Waarom verhef julle jul dan oor die 
vergadering van die HERE? 4  Toe Moses dit hoor, het hy op sy aangesig geval; 5  en hy het 
met Korag en sy hele bende gespreek en gesê: Môre vroeg, dan sal die HERE bekend 
maak wie Hom toebehoort en wie die heilige is, en wie Hy na Hom laat nader kom: wie Hy 
uitkies, sal Hy na Hom laat nader kom.  

Númeri 16:8  Verder het Moses vir Korag gesê: Luister tog, kinders van Levi! 9  Is dit julle 
nie genoeg dat die God van Israel julle uit die vergadering van Israel afgeskei het om julle 
na Hom te laat nader kom, om die dienswerk van die HERE se tabernakel te verrig en te 
staan voor die vergadering om hulle te dien nie, 10  en Hy jou laat nader kom het en al jou 
broers, die kinders van Levi, saam met jou—dat julle nou ook die priesteramp begeer?  

Númeri 16:12  En Moses het gestuur om Datan en Abíram, die seuns van Elíab, te laat roep; 
maar hulle het gesê: Ons sal nie opkom nie. 13  Is dit nie genoeg dat jy ons uit ‘n land wat 
oorloop van melk en heuning laat optrek het om ons in die woestyn om te bring, dat jy ook 
gedurig oor ons die baas wil speel nie?  

Númeri 16:23  En die Here het met Moses gespreek en gesê: 24  Spreek met die 
vergadering en sê: Maak dat julle wegkom rondom die woning van Korag, Datan en 
Abíram! 25  Toe het Moses opgestaan en na Datan en Abíram gegaan, en die oudstes van 
Israel het agter hom aan gegaan.  

Númeri 16:31  En toe hy al hierdie woorde klaar gespreek het, skeur die grond wat onder 
hulle was, 32  en die aarde het sy mond oopgemaak en hulle verslind saam met hul 
huisgesinne en al die mense wat aan Korag behoort het en al die goed.  

